
Коми Республикаса национальнӧй политика министерство содтіс регионӧ воан федеральнӧй субсидиялысь мындасӧ
Сідз, войтырсикаскостса йитӧдъяс юкӧнын проектъяс вылӧ федеральнӧй сьӧмкудйысь республикалы вичмӧдасны 6,5 миллионысь унджык шайт. Та йылысь Коми Республикаса национальнӧй политика министр Галина Габушева юӧртіс регионса Юралысь Сергей Гапликовлы.
Уна сикас войтырлӧн удж серти федеральнӧй агентствокӧд (ФАДН) кырымалӧм соглашениеяс серти, сьӧмсӧ сетасны Россияса нациялысь ӧтувъялунсӧ ёнмӧдӧм да Россияса войтырӧс этнокультурнӧя сӧвмӧдӧм серти мероприятиеяс збыльмӧдӧм вылӧ, а сідзжӧ сы вылӧ, медым отсавны экономика да социальнӧй боксянь сӧвмӧдны Войвылын олысь этша лыда вужвойтырӧс.
Стӧчджыка кӧ, кӧсйӧны нуӧдны военно-патриотическӧй да гражданско-патриотическӧй нырвизя мероприятиеяс, войтырсикаскостса йитӧдъяс бурмӧдан юкӧнын конкурсъяс, лэдзны печатайтан, мультимедиа да мукӧд прӧдукция, мый отсӧгӧн кутасны паськӧдны уна сикас войтыр костын ӧтсӧгласӧн олӧм йылысь мӧвпсӧ, збыльмӧдны этнокультурнӧй да этносоциальнӧй проектъяс, котыртны Коми Республикаса канму кывъясӧн вӧдитчан юкӧнын наука да методика серти удж, а сідзжӧ кӧр видзысьяслысь челядьӧс гожся каникулъяс дырйи велӧдчанінысь тундраӧ да бӧр нуӧм-вайӧмсӧ.
Галина Габушева содтіс, мый таво республикаӧ кыскӧм сьӧм мындаыс 10% вылӧ вевтыртіс колян вося тшупӧдсӧ.
Сідзжӧ министр пасйис, мый ФАДН-са правилӧяс серти сьӧмсӧ сетӧны сійӧ субъектъяслы, кӧні тыдалӧны войтыркостса йитӧдъясын бурланьӧ вежсьӧмъяс.
“2018 вося кывкӧртӧдъяс серти Россияса нациялысь ӧтувъялунсӧ ёнмӧдӧм да Россияса войтырӧс этнокультурнӧя сӧвмӧдӧм серти Коми Республикаса дінму уджтассӧ шуӧма зэв бурӧн. Тайӧс петкӧдлӧ и кольӧм вося соцопрос: Комиын олысьяс пӧвстысь 92%-ысь унджык йӧзыс бура донъялӧны регионын войтырсикаскостса йитӧдъяссӧ да 93%-ысь унджык йӧзыс – конфессиякостса йитӧдъяссӧ”, - юӧртіс Галина Габушева.
“Миян республикаын, кӧні йӧзыс пыр вӧліны восьса сьӧлӧмаӧсь, олӧ 120-ысь унджык войтырсикас. Коми Республикаса Веськӧдлан котырлӧн уджын медтӧдчанаторъяс лыдын – сӧвмӧдны налысь культурасӧ, видзны озыр история да оласног. Та вӧсна сійӧ, мый вӧчӧ Национальнӧй политика министерство, зэв колана, ӧд лӧсялана проектъяссӧ збыльмӧдӧмӧн да на вылӧ федеральнӧй сьӧм зіля кыскӧмӧн ми вӧчам тӧдчана удж – ёнмӧдам войтыр костын ёртасьӧмсӧ, ӧта-мӧдӧс пыдди пуктӧмсӧ да ӧта-мӧдкӧд ӧтсӧгласӧн олӧмсӧ”, - пасйис Сергей Гапликов. 

Миннац Коми увеличило объём привлекаемых в республику федеральных субсидий
Так, на проекты в сфере межнациональных отношений из федерального бюджета республике будет выделено более 6,5 млн рублей. Об этом Главу Республики Коми Сергея Гапликова проинформировала министр национальной политики региона Галина Габушева.
В соответствии с Соглашениями, подписанными с Федеральным агентством по делам национальностей (ФАДН), средства будут направлены на реализацию мероприятий по укреплению единства российской нации и этнокультурному развитию народов России, а также на поддержку экономического и социального развития коренных малочисленных народов Севера.
В частности, запланированы мероприятия военно-патриотической и гражданско-патриотической направленности, проведение конкурсов в области гармонизации межнациональных отношений, издание печатной, мультимедийной и иной продукции, пропагандирующей межнациональное согласие, реализация этнокультурных и этносоциальных проектов, организация научно-методической работы в сфере функционирования государственных языков Республики Коми, осуществление авиаперевозки детей оленеводов от места учебы в тундру на время летних каникул и обратно.
Галина Габушева добавила, что объём привлечённых в республику средств в этом году превышает прошлогодний уровень на 10%.
Также министр отметила, что согласно правилам ФАДН финансовые средства направляются в те субъекты, которые показывают положительную динамику показателей состояния межнациональных отношений.
«По итогам 2018 года региональная программа Республики Коми по укреплению единства российской нации и этнокультурному развитию народов России признана высокоэффективной. Это подтверждают и результаты соцопроса прошлого года: более 92% жителей Коми положительно оценивают состояние межнациональных отношений и свыше 93% - состояние межконфессиональных отношений в регионе», - заявила Галина Габушева.
«В нашей гостеприимной республике живут более 120 национальностей. Поддержка и развитие их культуры, сохранение богатой истории и жизненного уклада – один из приоритетов работы Правительства Республики Коми. Поэтому то, что в этом направлении делает Министерство национальной политики, реализуя соответствующие проекты и активно привлекая на них федеральное финансирование, очень важно для укрепления дружбы между народами, сохранения вековых традиций взаимного уважения и добрососедства», - прокомментировал Сергей Гапликов.  2133
